
Coa chegada da democracia e a profesionalización do teatro galego xorden en
Galicia, ao longo dos anos oitenta, unha destacada variedade de mostras e festi-
vais de teatro que, coas súas diferentes características, van xogar un papel fun-
damental na consolidación do actual sistema teatral galego. 

O obxectivo deste relatorio é facer unha viaxe polos festivais máis represen-
tativos do país e poder ofrecer, desde unha perspectiva diacrónica, unha visión
panorámica da súa función, evolución e identidade, co obxectivo de comprobar
cal é o seu actual estado de saúde. 

Con tal fin, elaboramos un cuestionario encamiñado ás persoas que dirixen
ou xestionan as diferentes mostras e festivais para que achegasen unha informa-
ción precisa que nos permitise obter algunhas conclusións sobre a súa realidade
obxectiva. 

Este informe pretende, pois, abrir unha pequena xanela a eses eventos que xoga-
ron, e xogan, un papel relevante na difusión e democratización da nosa cultura.

INTRODUCIÓN

Nas primeiras décadas da segunda metade do século vinte nacen algúns dos gran-
des festivais europeos de teatro, mais non vai ser ata ben entrados os anos oitenta
cando floreza en Europa unha gran diversidade de mostras e festivais e, Galicia,
non vai ficar allea a esta realidade. Eventos que se caracterizarán non só polo seu
carácter festivo ou por ser a saudable expresión cultural dos pobos, senón polo
avance que supuxeron para as artes escénicas e a cultura do pasado século. 

Con este traballo intentaremos dar conta da diversidade de festivais máis
representativos de artes escénicas de Galicia, da súa identidade, función, obxec-
tivos e modelo de xestión. Unha primeira achega informativa que poida servir
para futuros estudos que afonden no seu papel histórico e no desenvolvemento
e mellora da cultura escénica galega. 

Para tal fin, seleccionamos aquelas mostras e festivais de Galicia que celebra-
sen un mínimo de cinco edicións continuadas e que a súa duración non fose
inferior aos tres días, resultando a seguinte listaxe:

Festival Alternativo das Artes Escénicas-ALT. 
Festival Internacional de Clown-FESTICLOWN.
Festival Internacional de Títeres Galicreques. 
Festival Internacional de Títeres de Redondela ‘Memorial Juanjo Amoedo’. 
Festival Internacional de Teatro de Ourense-FITO.
Festival Internacional de Outono de Teatro-FIOT.
Festival de Inverno de Teatro, Danza e Arte en Acción ‘Escenas do Cambio’.
Festival Internacional de Teatro Cómico ‘Manicómicos’.
Festival Teatro de Galego, ‘Celso Parada’-FETEGA.
Mostra Internacional de Teatro Cómico e Festivo de Cangas-MITCFC.
Mostra Internacional de Teatro de Ribadavia.
Mostra de Teatro de Cee.
Mostra de Teatro Galego de Cariño.
Mostra de Teatro Infantil de Ourense-MOTI.
Mostra de Teatro Infantil e Xuvenil-MOTIX (inicialmente Mostra de Teatro
Infantil Galego “Xeración Nós”).

Para a procura dos datos utilizamos as seguintes fontes de documentación: 
a. As páxinas web das mostras e festivais seleccionados.
b. Un cuestionario, elaborado para ser respondido vía correo electrónico.
c. Entrevistas telefónicas ás persoas responsables de cada festival.

INFORME: MOSTRAS E FESTIVAIS DE TEATRO EN GALICIA

– FESTIVAL ALTERNATIVO DAS ARTES ESCÉNICAS - ALT 
EDICIONS: 16. Primeira edición: 2002. Última edición: 2017 
TITULARIDADE: Privada. Sen ánimo de lucro. 
ENTIDADE TITULAR E ORGANIZADORA: NoescaféTeatro Asociación
Cultural. 
DIRECCIÓN DO FESTIVAL: Lola Correa e Roberto Taboada.
ADMINISTRACIÓNS PÚBLICAS IMPLICADAS: Concello de Vigo. Secretaría
Xeral de Cultura. AGADIC. 
ENTIDADES COLABORADORAS: Instituto Camões, Goethe Intitut, Bristish
Council, Instituto Italiano e Área de Igualdade da Universidade de Vigo.

DATA E LUGAR DE CELEBRACIÓN: Febreiro – Marzo. Vigo. 
MISIÓN: Achegar a Vigo e Galicia unha filosofía de artes escénicas anovado-
ras, transgresoras e de investigación, programando compañías e artistas gale-
gas, estatais e internacionais.
OBXECTIVOS: Desenvolver un festival no ámbito urbano que puidese aco-
ller tanto a artistas pouco coñecidos como a un público co desexo de ver e
gozar con espectáculos creados máis aló do tan habitual ámbito comercial. 
ACTIVIDADES PARALELAS: No seu interese por achegarse á cidadanía, o
ALT, enriqueceu á súa programación en espazos interiores, levando o teatro ás
rúas de Vigo con propostas como: 

Danza nos autobuses, rúas, escaparates, garaxes e ascensores. 

Utilizar espazos que non acollesen anteriormente espectáculos, como

a Casa das Artes, os museos Verbum e Marco (naquel momento)
Lonxa do Concello.
O ALT salientou sempre os procesos creativos desenvolvidos por

mulleres como foron “Soas en escena”, “Marathon Woman”, “Show-
cases”, ademais de residencias e mesas de debate. 
O ALT foi un dos impulsores, xunto a outros festivais do estado, da

Plataforma Estatal de Festivales de Creación Escénica Multidiscipli-
nar No Convencional Contemporánea. 

EVOLUCIÓN DO FESTIVAL: O ALT empezou celebrando unha programa-
ción centrada na fin de semana, pero, xa na súa terceira edición, a liña modi-
ficouse e optou por unha programación diaria. É claro que o festival ideali-
zou un público que seguiu en ascenso ata o seu derradeiro día.
INFLUENCIA DA CRISE: O orzamento máximo do ALT chegou a ser de cen
mil euros nos anos previos á crise, máis tarde recortouse nun 60 % e chegou
ao seu peche con só o 10 % do orzamento inicial. O Concello de Vigo foi,
sempre, o seu principal promotor, tanto co orzamento como coa dispoñibili-
dade de espazos e de persoal.

– FESTIVAL INTERNACIONAL DE TEATRO CÓMICO 
MANICÓMICOS

EDICIÓNS: 19. PRIMEIRA EDICIÓN: 2004. ÚLTIMA EDICIÓN: 2019
TITULARIDADE: Privada
ENTIDADE TITULAR E ORGANIZADORA: Asociación Cultural Manicó-

micos.
DIRECCIÓN DO FESTIVAL: Carlos Sante, Malala Ricoy e Marta Iglesias.
ADMINISTRACIÓNS PÚBLICAS IMPLICADAS: Deputación e Concello da

Coruña.
DATAS E LUGAR DE CELEBRACIÓN: Agosto. A Coruña.
MISIÓN: 

Continuar coa liña iniciada hai 16 anos, e coas 19 edicións celebra-

das, para amosar bo humor e circo contemporáneo de calidade. 
OBXECTIVOS: 

Achegar ao público de rúa unha selección de espectáculos circenses e

cómicos de contrastada calidade.
Dar a coñecer diferentes disciplinas e técnicas, tentando mesturar

propostas do máis variado, procedentes do panorama galego, nacio-
nal e internacional.
Integrar na súa programación, espectáculos provenientes, ou relacio-

nados, con artistas saídos da Asociación Manicómicos, ou vinculados
a ela, fomentando así a súa canteira e a cultura de base.

ACTIVIDADES PARALELAS: 
Intervencións artísticas en espazos públicos e no transporte público. 

Obradoiros impartidos polas compañías ou artistas programados no

festival.
EVOLUCIÓN DO FESTIVAL:
MANICÓMICOS mantén desde o seu comezo unha programación axustada
ás súas posibilidades de produción e desenvolvemento. Depende fundamen-
talmente das achegas públicas do goberno local, pois celébrase dentro do perí-
odo das festas de María Pita da Coruña. Organizado, case de xeito altruísta,
por un pequeno grupo de persoas pertencentes a unha asociación cultural sen
ánimo de lucro e sen carácter empresarial, o que dificulta a súa realización
anual. Persiste pola súa continuidade patente no eido sociocultural local e
extensible, porén, ao resto do estado.

O festival presume de ofrecer un excelente trato a artistas e compañías e
unha variada programación, de carácter gratuíto, para todos os públicos.
Recibe gran cantidade de público en cada edición. Algúns anos, celebrou
dobre edición anual, unha de inverno e outra de verán, polo que no 2020
cumprirá xa as 20 edicións, pese a nacer no 2004.

O festival reclama das institucións públicas, concello da Coruña especial-
mente, o asinamento dalgún tipo de convenio que lle permita asegurar un
orzamento fixo anual co que poder artellar a súa programación axeitadamen-
te, sen ter que esperar meses a ridículas respostas de confirmación.
INFLUENCIA DA CRISE:
A influencia da crise non foi maior que a derivada da apatía dalgún goberno
local, sobre todo no ano 2012, e da dificultade burocrática ou organizativa
atopada á hora de acceder a outras axudas públicas.

– FESTIVAL INTERNACIONAL DE CLOWN – FESTICLOWN
EDICIÓNS: 20. PRIMEIRA EDICIÓN: 1999. ÚLTIMA EDICIÓN: 2019
TITULARIDADE: Privada.
ENTIDADE TITULAR E ORGANIZADORA: Culturactiva S. Coop. Galega.
DIRECCIÓN DO FESTIVAL: Iván Prado.
ADMINISTRACIÓNS PÚBLICAS IMPLICADAS: AGADIC e INAEM.
DATAS e LUGAR DE CELEBRACIÓN: Agosto. Itinerante.
MISIÓN: 

A risa como compromiso social, como motor de cambio, con espec-

táculos divertidos, pero sen esquecer a ideoloxía e a mensaxe.
O compromiso coa formación en circo e clown. Arredor duns 2.000

artistas formáronse baixo o seu paraugas creativo e que hoxe levan
como bandeira.
Execución dun programa social, xunto a entidades locais, para levar a

risa á rúa, hospitais, campos de refuxiados, teatros, favelas, comuni-
dades indíxenas… 
Compromiso co traballo en cooperación internacional de Pallasos en

Rebeldía, proxecto ao que o FESTICLOWN achegou a recadación
obtida na maioría das súas edicións.

OBXECTIVOS:
Programar un circo de calidade.

Difusión estatal e internacional do circo feito en Galicia. Mostrar o

traballo artístico das principais compañías galegas.
Mostrar o traballo en circo e clown de procedencia internacional e

estatal.
Apostar pola rúa, por chegar ao máximo de público posible. Cremos

que é fundamental levar a cultura a rúa para chegar a perfís de públi-
cos amplos e diversos e integralos no mundo cultural e teatral.

ACTIVIDADES PARALELAS: 
A creación de espectáculos inclusivos en colaboración con entidades

locais moi variadas desde xuventude, discapacidade, teatro...
EVOLUCIÓN DO FESTIVAL:
O festival segue sendo bastante fiel e similar á formulación dos comezos.
Hoxe, máis profesionalizado, mellor realizado, con menos orzamento, pero
coidando o modo de que a programación sexa o máis paritaria posible, de dar
cabida a novas disciplinas e de corte máis contemporáneo. Pero, basicamen-
te, seguen coa mesma teima coa que naceron: circo, clown, rúa e rebeldía.

O certo é que hoxe o Festiclown é xa un referente internacional do circo
comprometido, o único festival de clown que leva a risa, a rebeldía e a espe-
ranza a distintos puntos do globo, un festival vivo e nómade que viaxa aló
onde o necesitan.
INFLUENCIA DA CRISE:
A crise influíu como na maioría de programacións. Hoxe non recuperaron, nin
cren que vaian recuperar, os niveis de orzamento co que contaron ata 2011.
O seu orzamento actual está por debaixo da metade do que tiñan aqueles anos.

– FESTIVAL INTERNACIONAL DE TÍTERES – GALICREQUES
EDICIÓNS: 24. PRIMEIRA EDICIÓN: 1996. ÚLTIMA EDICIÓN: 2019
TITULARIDADE: Privada. 
ENTIDADE TITULAR E ORGANIZADORA: Asociación Cultural Barriga

Verde. 
DIRECCIÓN DO FESTIVAL: Jorge Rey.

ADMINISTRACIÓNS PÚBLICAS IMPLICADAS: Concello de Santiago;
Deputación da Coruña; AGADIC; INAEM e Iberescena.

ENTIDADES COLABORADORAS: SGAE. Fundación Eugenio Granell. Sala
Ártika Vigo. Concellos de Abegondo, A Coruña, Arteixo, Bergondo,
Betanzos, Cambre, Carral, Culleredo e Sada.

DATA E LUGAR DE CELEBRACIÓN: Outubro. Santiago de Compostela. 
MISIÓN:

Promover e poñer en valor o mundo do teatro de monicreques en

todas as súas vertentes, facendo especial fincapé na pluralidade de téc-
nicas de manipulación.

OBXECTIVOS:
Aproximar os adultos ao teatro de monicreques cunha programación

específica, algo que non se atopa facilmente na oferta teatral xeral.
Apostar por unha programación escolar forte coa que ir creando can-

teira de espectadores.
Compromiso e interacción constante co público, nunha retroalimen-

tación activa e de participación plural. 
ACTIVIDADES PARALELAS: 

Obradoiros para profesionais, impartidos por grandes creadores pro-

cedentes de Europa ou América, co obxectivo de profundar na crea-
ción das dramaturxias específicas do teatro de fantoches. 
Obradoiros para nenas, nenos e adultos.

Premio Galicreques que se outorga ás persoas, entidades ou compañías

que desenvolvesen un labor de difusión e para transcender o mundo
dos monicreques.
Exposicións que achegan ao gran público a diversidade do teatro de

monicreques.
EVOLUCIÓN DO FESTIVAL: 
Estupenda evolución a nivel programático, orzamentario e de extensión terri-
torial. As primeiras edicións acollían só unhas poucas compañías galegas e
hoxe son máis de 25 as programadas, galegas, estatais e internacionais. Nun
principio autofinanciábanse con actuacións escolares de compañías galegas,
que doaban o caché ao festival. Hoxe o seu orzamento ronda xa os 90.000 €.
Cómpre destacar o gran crecemento territorial do festival que celebra exten-
sións en diversos concellos da contorna. 

INFLUENCIA DA CRISE:
Coa crise recortouse o seu orzamento nun sesenta por cento, obrigándolles a
reducir a contratación de compañías e a recortaren a duración do festival.
Combatérona, estreitando lazos con outros festivais e coa implicación de
novas administracións públicas.

– FESTIVAL INTERNACIONAL DE TÍTERES DE REDONDELA -
MEMORIAL JUANJO AMOEDO

EDICIÓNS: 20. PRIMEIRA EDICIÓN: 2000. ÚLTIMA EDICIÓN: 2019
TITULARIDADE: Privada. Sen ánimo de lucro. 
ENTIDADE TITULAR E ORGANIZACIÓN: Asociación Xente Titeriteira. 
DIRECCIÓN DO FESTIVAL: Luís Crespo.
ADMINISTRACIÓNS PÚBLICAS IMPLICADAS: Concello de Redondela;

Deputación de Pontevedra; AGADIC e INAEM.
DATA e LUGAR DE CELEBRACIÓN: Maio. Redondela.
MISIÓN: 

Fomentar, promover e difundir o teatro de monicreques en toda a súa

extensión. 
Facer do teatro un punto de encontro interxeracional.

Destinar o beneficio obtido na billeteira á ampliación do festival e á

contratación de novas compañías.
OBXECTIVOS: 

Poñer a Redondela no mapa dos grandes festivais internacionais. 

Facer unha oferta programática de espectáculos específicos para públi-

co diverso, infantil, xuvenil e adulto.
Traballar na procura de novos e futuros públicos. De feito, boa parte

do seu público actual creceu e formouse nas vinte edicións do festival
celebradas ata agora. 

ACTIVIDADES PARALELAS: 
Campaña escolar que busca achegar, tanto o teatro ás escolas como ás

alumnas e alumnos ao teatro. 
Programación Off, “Títeres pola gorra”, na que artistas diversos exhi-

ben o seu teatro de monicreques por todos os espazos da vila. 

Espazo lúdico e interxeracional para a recuperación de xogos tradi-

cionais.
Ruada na que un público de todas as idades realiza un percorrido

espectacular pola contorna. 
Mercadiño de fantoches que conta con máis de 40 postos específicos. 

Obradoiros, exposicións, concursos e encontros profesionais.

EVOLUCIÓN DO FESTIVAL:
Despois de vinte anos de celebración ininterrompida, a súa evolución é
importante, tanto a nivel programático como orzamentaria. Nos primeiros
anos o número de grupos participantes non pasaba de seis, chegando na
actualidade a quintuplicarse a cantidade de compañías contratadas, tanto
galegas coma estatais ou internacionais. 
INFLUENCIA DA CRISE:
A crise orixinada no 2008 non lles afectou negativamente a nivel orzamenta-
rio de xeito relevante, xa que aínda que se reduciron algunhas achegas, ato-
paron novas formas de financiamento. Tampouco a crise afectou á asistencia
do público que, a hoxe, é un público absolutamente fidelizado.

– FESTIVAL INTERNACIONAL DE TEATRO DE OURENSE - FITO 
EDICIÓNS: 12. PRIMEIRA EDICIÓN: 2008. ÚLTIMA EDICIÓN: 2019
TITULARIDADE: Privada. 
ENTIDADE TITULAR E ORGANIZADORA: Sarabela Teatro
DIRECCIÓN DO FESTIVAL: Sabela Gago e Ánxeles Cuña.
ADMINISTRACIÓNS PÚBLICAS IMPLICADAS: AGADIC; Universidade

Vigo-Campus Ourense; Concello e Deputación Ourense.
DATA E LUGAR DE CELEBRACIÓN: Outubro. Ourense.
MISIÓN: 
O FITO, festival especializado en teatro contemporáneo, é unha iniciativa
cultural que arela promover as artes escénicas e fomentar a creación artística,
a través dunha visión de destaque en Galicia. Paralelamente, procura formar
públicos, acoller obras artísticas contemporáneas e de referencia, descubrir
proxectos de carácter experimental e interdisciplinario, atendendo así ás novas
linguaxes artísticas no ámbito das artes escénicas.

OBXECTIVOS:
Contribuír a unha maior dinamización cultural da cidade de Ouren-

se e de Galicia en xeral.
Fomentar a creación e formación de novos públicos.

Estabelecer e reforzar os intercambios culturais e artísticos de todo o

mundo de expresión lusófona, iberoamericana e europea.
Divulgar as novas linguaxes artísticas das artes escénicas contempo-

ráneas.
Estimular a creatividade e renovación artística e promover novas dra-

maturxias.
Estabelecer colaboracións con institucións de ensino artístico e pro-

mover programas de actividades pedagóxicas: obradoiros e cursos.
Desenvolver parcelas que estimulen a práctica teatral e a divulgación

nas súas diferentes compoñentes.
Promover un programa de actividades paralelas ao Festival, a través de

exposicións, seminarios, debates, presentación de revistas e libros.
ACTIVIDADES PARALELAS: 
Encontro de Mulleres Creando, impulsado no ano 2015, un espazo de reco-
ñecemento do labor da muller nas artes escénicas. Accidentalmente inte-
rrompido en 2019, pero que agardan retomar nun futuro próximo. 
EVOLUCIÓN DO FESTIVAL:
O FITO evolucionou favorablemente a nivel programático e de público, con-
seguindo consolidarse como o festival internacional que reclamaba a cidade
de Ourense. Por diatribas políticas, no 2019 o seu orzamento foi inferior ao
de pasadas edicións, obrigando a dirección do festival a recortar, puntual-
mente, as datas de duración, circunstancia que non influíu na asistencia de
público, que foi tan destacada como nos últimos anos.
INFLUENCIA DA CRISE: 
Os recortes orzamentarios influíron negativamente na súa programación
internacional.

– FESTIVAL INTERNACIONAL DE OUTONO DE TEATRO DE CAR-
BALLO - FIOT 

EDICIÓNS: 28. PRIMEIRA EDICIÓN: 1992. ÚLTIMA EDICIÓN: 2019
TITULARIDADE: Privada. Sen ánimo de lucro.
ENTIDADE TITULAR E ORGANIZADORA: A. C.Telón e Aparte; Concello

de Carballo. 
DIRECCIÓN FESTIVAL: Alberto Sueiro Pastoriza 
DIRECCIÓN ARTÍSTICA: Carmen Castro Pombo
ADMINISTRACIÓNS PÚBLICAS IMPLICADAS: Concello de Carballo;

AGADIC; Deputación da Coruña; INAEM.
ENTIDADES COLABORADORAS: Fundación Luís Calvo Sanz; Libraría Bra-

ñas; Radio Voz Bergantiños. Hostalería local. 
DATA E LUGAR DE CELEBRACIÓN: Outubro. Carballo.
MISIÓN: 
O FIOT ofrece unha ampla, diversa e multidisciplinaria panorámica do que son
as artes escénicas neste século, cun Programa de sala coas compañías máis impor-
tantes do panorama teatral galego e español; co OTNI (Obxecto Teatro Non
Identificado), espazo para o máis contemporáneo e alternativo do teatro actual;
coa Rúa dos Contos, ciclo pioneiro en Galicia na narración oral e os monólogos
que ven de celebrar a 20ª edición; co Certame de micro-escenas Metro Cadrado
(M2), un xeito de achegar propostas de proximidade en espazos singulares; co
Teatro de Rúa; co Fiotiño, dedicado á audiencia máis noviña; co Concurso Esco-
lar de Teatro Lido e co FiotEEN, dirixido ao público adolescente. Estas liñas de
programación articulan unha oferta coas máis relevantes compañías galegas, de
España ou referencias doutros países, de calidade e éxito contrastados, dando
cabida á diversidade de disciplinas, formatos, xéneros e ás novas linguaxes. 

Ás estreas e á participación en procesos de creación coas residencias, hai que
sumar a liña de coproducións de espectáculos galegos, iniciada en 2010 co
espectáculo ‘Un cranio furado’ (A skull in Connemara) de P T Excéntricas,
liña consolidada, na súa última edición, coas coproducións de Medida x
medida de P T Excéntricas e O electo, de Contraproducións e Focus, pro-
movendo a alianza cunha gran produtora estatal, explorando novas vías de
expansión para o teatro galego, ademais de colaborar coa produción, Chicas
& chicos, da compañía madrileña El Sol de York.

OBXECTIVOS:
Enriquecer e democratizar a oferta teatral de Galicia, ofrecendo varie-

dade, calidade e propostas novidosas.
Incorporar á oferta teatral, propostas de creación contemporánea,

novas tendencias e linguaxes escénicas.
Captar novos públicos e implicar os espectadores e a cidadanía en

xeral en proxectos teatrais, incorporando o teatro á vida cotiá, e con-
tribuíndo ao reequilibrio territorial da oferta.
Colaborar e apoiar a creación teatral ofrecendo un marco para a pre-

sentación e estrea de espectáculos en Galicia, ao tempo de participar
na creación de novas propostas e de colaborar na produción.
Fidelizar e crear hábito como espectadores aos habitantes da Comar-

ca de Bergantiños e da Costa da Morte, historicamente cunha oferta
moi reducida.

ACTIVIDADES PARALELAS: 
Tanto o Premio do Público, o Xograr de Outono (nomeamento honorífico
que se outorga a unha persoa ou entidade con traxectoria destacada na pro-
moción do teatro galego), a Escola do Espectador, o Café con... (encontro de
compañías e espectadores), os obradoiros, as exposicións, o Zoom Fiot, A Rúa
dos Contos, ciclo pioneiro en Galicia na narración oral e monólogos, con 21
edicións xa, ou o Fiotiño, programación para a infancia que inclúe o Concur-
so Escolar de Teatro Lido "Xosé Manuel Eirís" (19 edicións dirixidas aos cen-
tros escolares da comarca, cuxo alumnado prepara pequenas escenas e as inter-
preta na emisora Radio Voz Bergantiños) e, finalmente, o FioTEEN, que
busca achegar o público adolescente ao teatro. Todas configuran un conxunto
de iniciativas de dinamización teatral que inciden na captación, fidelización e
formación de público e implican outras facetas educativas, culturais ou sociais. 
EVOLUCIÓN DO FESTIVAL: A evolución do FIOT foi continua e cre-
cente desde o seu inicio, afectando ao seu contido, alcance, organización, pre-
suposto e estrutura. 

Ante a carencia de programación teatral de calidade na comarca, un peque-
no grupo de teatro amador crea, no ano 1992, a Asociación Cultural Telón e
Aparte para promover un proxecto cultural que ofreza en Carballo unha ofer-
ta teatral de calidade e, así, poder impulsar a feble estrutura escénica da

comarca de Bergantiños e da Costa da Morte, enchendo, tamén, un oco na
programación teatral da provincia da Coruña. 

Nace así o Festival Internacional Outono de Teatro, cunha programación
de cinco días para público adulto e cun presuposto moi reducido. 

Ao non contar Carballo cun teatro nin outro equipamento público, alugá-
base un cine privado para acoller o FIOT, pero, a progresiva implicación do
Concello de Carballo, tanto economicamente como co apoio loxístico e de
recursos humanos, tivo como froito o Pazo da Cultura, dotado cun auditorio
que, desde a súa inauguración no ano 2002, é a sede do festival. 

A estreita colaboración entre o Concello de Carballo e a A.C. Telón e Apar-
te é hoxe un dos sinais de identidade do FIOT. A asociación é a responsable
da organización e da dirección do festival. O Concello de Carballo é un cola-
borador activo na organización do FIOT e xuntos forman un equipo mixto,
integrado por membros da asociación e do persoal municipal da Concellaría
de Cultura.

Unha das actividades emblemáticas do FIOT, a Rúa dos Contos, deu un
bo impulso ao crecemento en extensión do festival, que comezou a diversifi-
car e ampliar a súa oferta a outros espazos da vila. 

A evolución obsérvase na xa sinalada implicación do festival na produción
e creación, sen esquecer o que supuxo o decisivo apoio económico, no só do
Concello, senón das administracións públicas con convocatorias de conco-
rrencia competitiva.
INFLUENCIA DA CRISE:
Afectou, principalmente, na diminución e na maior dificultade para acceder
aos patrocinios e colaboracións privadas, algunhas como a da antiga Funda-
ción Caixa Galicia, patrocinadora do Festival case desde do inicio.
De todas as formas, a resposta da organización do festival foi intentar refor-
zar a imaxe e o posicionamento do FIOT.

– FESTIVAL DE INVERNO DE TEATRO, DANZA E ARTE EN ACCIÓN -
ESCENAS DO CAMBIO

EDICIÓNS: 6. PRIMEIRA EDICIÓN: 2015. ÚLTIMA EDICIÓN: 2020
TITULARIDADE: Pública. 
ENTIDADE TITULAR: Fundación Cidade da Cultura.
ENTIDADES ORGANIZADORAS: Xacobeo 2021 e Xunta de Galicia.
DIRECCIÓN DO FESTIVAL: Pablo Fidalgo Lareo.
ADMINISTRACIÓNS PÚBLICAS IMPLICADAS: INAEM; AGADIC e Conce-

llo de Santiago. Instituto Camões Portugal.
ENTIDADES COLABORADORAS: Fondo Gaiás da Empresa Galega (ABAN-

CA, Afundación; Gadis; Inditex; Inveravante; Naturgy; Fundaicón Barrié;
Banco Sabadell; Grupo Nosa Terra 21; Coren; Campo; R; Astillero Barre-
ras e Monbús).

DATA E LUGAR DE CELEBRACIÓN: Febreiro. Santiago de Compostela.
MISIÓN: 
Escenas do Cambio responde á decisión dunha institución pública, como é a
Fundación Cidade da Cultura de Galicia, de desenvolver un programa que
atenda á diversidade de públicos, apostando por propostas afastadas das lin-
guaxes e formatos convencionais, convencidos de que a cultura debe servir,
tamén, para construír espazos de busca, de reflexión, de pór en cuestión, con-
tribuíndo deste xeito a conformar unha cidadanía creativa e favorecer a misión
que se atopa na esencia mesma da palabra “radical”: a decisión de chegar á raíz,
ao máis fondo.
OBXECTIVOS:

Favorecer a consolidación en Galicia dun espazo para a escena con-

temporánea, no teatro, na danza e nos territorios das artes da acción,
formas de expresión que superan as estruturas de xéneros tradicionais.
Conxugar a súa vocación internacional e o compromiso coa vangarda

e co arraigamento local. 
Estimular a demanda, apoiar a produción e apostar pola formación,

ofrecendo un lugar de encontro e de intercambio onde a comunida-
de de artistas atope experiencias anovadoras e de exploración.
Ocupar os lugares deseñados por Peter Eisenman e intervir nos espa-

zos para desenvolver espectáculos nunha biblioteca, nun bosque,
nunha torre e no chan dunha planta ou dun museo.

ACTIVIDADES PARALELAS: 
Obradoiros. Mesas redondas. Encontros entre creadores.

EVOLUCIÓN DO FESTIVAL: A evolución do festival máis que a nivel progra-
mático ou orzamentario, que non mudou nos seus anos de vida, obsérvase prin-
cipalmente na creación e consolidación dun público cada vez máis fidelizado. 
INFLUENCIA DA CRISE:
Os efectos derivados da crise afectaron á redución do seu orzamento pero
favoreceu a incorporación de novos patrocinios e, sobre todo, o cambio de
formato, pasando a ser un festival máis concentrado no tempo. 

– FESTIVAL DE TEATRO GALEGO ‘CELSO PARADA’ - FETEGA 
EDICIÓNS: 30. PRIMEIRA EDICIÓN: 1989. ÚLTIMA EDICIÓN: 2019
TITULARIDADE: Privada. 
ENTIDADE TITULAR E ORGANIZADORA: Asociación Cultural FETEGA
DIRECCIÓN DO FESTIVAL: Josi Lage (últimos 20 anos) Xan Pinal (primei-

ros 10 anos).
ADMINISTRACIÓNS PÚBLICAS IMPLICADAS: Concello do Carballiño;

Deputación de Ourense e AGADIC.
DATA E LUGAR DE CELEBRACIÓN: Setembro. O Carballiño.
MISIÓN: 
É misión do FETEGA promover o teatro profesional feito en Galicia, ache-
gando as súas creacións a todos os públicos, así como fomentar a formación
e promover a inmensa calidade de actores, actrices, directoras/es e demais per-
soas que traballan, dun xeito ou outro, no sector das artes escénicas galegas.
Misión que nos levou a homenaxear o director e actor, Celso Parada, unindo 
o seu nome ao do festival. Render homenaxe a grandes da escena galega é
unha liña iniciada hai anos, coa creación dos premios de Honra, Interpreta-
ción e Mellor Espectáculo, “Dorotea Bárcena”.
OBXECTIVOS: 

Espallar as creacións escénicas galegas entre todo tipo de públicos.

Facer do FETEGA, do Carballiño e da comarca, un punto de encon-

tro de referencia para as artes escénicas galegas.
Apostar pola igualdade nas artes escénicas de Galicia.

ACTIVIDADES PARALELAS: 
Premio de Honra “Dorotea Bárcena” que outorga a organización do

FETEGA.
Premio “Dorotea Bárcena” á Mellor Interpretación Feminina e Mas-

culina, elixido por un xurado profesional.
Premio “Dorotea Bárcena” ao Mellor Espectáculo de Rúa, elixido por

un xurado profesional.
Premio “Dorotea Bárcena” Mellor Monólogo Cómico, elixido por un

xurado profesional.
Premio “Dorotea Bárcena” ao Mellor Espectáculo, elixido polo públi-

co.
Obradoiros. Encontros. Mesas redondas.

EVOLUCIÓN DO FESTIVAL: 
A evolución do FETEGA destaca pola ampliación da súa programación, pola
creación de premios e actividades paralelas. A nivel orzamentario creceu gra-
zas á implicación de entidades públicas e privadas e á colaboración do comer-
cio local. O público fai hoxe do FETEGA o segundo evento máis importan-
te do Carballiño e o que máis público de fóra atrae, segundo as enquisas
realizadas no 2019, preto dun 70 %.
INFLUENCIA DA CRISE:
A crise influíu negativamente cos recortes das administracións públicas e pri-
vadas que levaron a reducir, naqueles anos, a programación e a duración do
festival.

– MOSTRA DE TEATRO DE CEE
EDICIÓNS: 25. PRIMEIRA EDICIÓN: 1988. ÚLTIMA EDICIÓN: 2012
TITULARIDADE: Privada. 
ENTIDADE TITULAR e ORGANIZACIÓN: Talía Teatro e Asociación Cultu-

ral Domingo Antonio de Andrade. 
DIRECCIÓN DO FESTIVAL: Artur Trillo.
ADMINISTRACIÓNS PÚBLICAS IMPLICADAS: Concello de Cee; Deputa-

ción A Coruña e IGAEM.

DATA E LUGAR DE CELEBRACIÓN: Agosto. Cee.
MISIÓN:
A Mostra de Teatro de Cee foi concibida para mostrar as mellores propostas
escénicas creadas polas compañías galegas.
OBXECTIVOS:

Encher o baleiro escénico que padecía a zona, debido á distancia que

tiña que salvar a cidadanía para poder achegarse a outros concellos
para poder asistir ao teatro.
Achegar as artes a escénicas a Cee e facer pedagoxía entre un público

pouco afeito aos escenarios.
ACTIVIDADES PARALELAS: 

Espectáculos de rúa.

EVOLUCIÓN DO FESTIVAL:
Moito foi o esforzo que tiveron que facer os organizadores por manter esta
Mostra viva durante 25 anos, pero non só o conseguiron senón que, pese ás
dificultades orzamentarias, se consolidou unha importante afección ao teatro.
A Mostra chega ao seu fin no ano 2012 pola pasividade, falta de empatía e
disposición do concello. As razóns do seu peche foron fundamentalmente
económicas, burocráticas e de escasa colaboración organizativa por parte da
corporación municipal. Aínda así, ao seu peche, a Mostra de Cee contou
cunha grande afluencia de público e co apoio das compañías participantes e
do sector teatral galego en xeral.
INFLUENCIA DA CRISE: 
Non foi tanto a influencia da crise nos problemas cos que nos atopamos nos
últimos tempos, senón que se xuntaran diferentes problemas, sobre todo a
nivel burocrático, para poder xestionar a programación. Os organizadores
tiñan que pedir préstamos persoais para poder acceder ás subvencións. Tam-
pouco axudou a pasividade citada, xa que o concello chegou a tardar anos en
achegar as cantidades aprobadas para celebrar a Mostra de Teatro de Cee. 

– MOSTRA DE TEATRO GALEGO DE CARIÑO
EDICIÓNS: 41 (Aínda que non se ten constancia exacta, parece que houbo

tres etapas).
ETAPA 1: PRIMEIRA EDICIÓN: 1978. ÚLTIMA EDICIÓN: 1990.
ETAPA 2: Celebráronse edicións entre 1990 e 2003 pero non todos os anos.
ETAPA 3: PRIMEIRA EDICIÓN: 2003. ÚLTIMA EDICIÓN: 2019.
TITULARIDADE: Pública. 
ENTIDADE TITULAR E ORGANIZADORA: Concello de Cariño. 
DIRECCIÓN DO FESTIVAL: Jonathan Miranda.
ADMINISTRACIÓNS PÚBLICAS IMPLICADAS: Concello de Cariño; Depu-

tación A Coruña; Instituto Camões Portugal; AGADIC e INAEM.
DATA E LUGAR DE CELEBRACIÓN: Agosto. Cariño.
MISIÓN: 
Promover o teatro galego na zona. Achegar á vila os mellores espectáculos pro-
ducidos en Galicia e amortizar, así, a distancia coas cidades que teñen unha
programación máis estable, xa que o seu desprazamento dificulta e encarece a
asistencia da cidadanía ao teatro.
OBXECTIVOS:

Facer de Cariño un referente na difusión do teatro galego.

Formación e conquista de novos públicos

ACTIVIDADES PARALELAS: 
Obradoiros

Premio do Público

EVOLUCIÓN DO FESTIVAL:
A Mostra de Cariño naceu no ano 1978 da man da Asociación Cultural Mal-
veira, que se encargou da súa organización ata 1990. 

Entre 1984 e 1990 pasa a denominarse MOSTRA DE TEATRO GALEGO-
-PORTUGUÉS DE CARIÑO. Da década dos noventa non se atopa moita
información da súa evolución. Desde a nova posta en marcha polo Concello
de Cariño no ano 2003 a súa evolución é positiva, non sendo os anos da crise
que, tamén, lles afectou. 

Destaca a creación de público, coa consecuencia de ter que ir artellando
novos espazos que teñan unha maior capacidade para poder acoller ese subs-
tancial incremento de espectadoras/es.

INFLUENCIA DA CRISE:
Notouse especialmente no ano 2011, e tiveron que reducir moito a progra-
mación ata o ano 2014. 

A partir de 2015 volve programar tanto espectáculos de sala e rúa como
actividades paralelas. Hoxe é unha realidade que ten a fidelidade da cidadanía
da contorna.

– MOSTRA DE TEATRO INFANTIL DE OURENSE - MOTI 
EDICIÓNS: 16. PRIMEIRA EDICIÓN: 2004. ÚLTIMA EDICIÓN: 2019
TITULARIDADE: Privada. 
ENTIDADE TITULAR E ORGANIZACIÓN: Sarabela Teatro. 
DIRECCIÓN DO FESTIVAL: Fernando Dacosta.
ADMINISTRACIÓNS PÚBLICAS IMPLICADAS: Concello e Deputación de

Ourense; Auditorio Municipal; Teatro Principal; Universidade de Vigo-
-Campus de Ourense. 

DATA E LUGAR DE CELEBRACIÓN: Decembro. Ourense.
MISIÓN: 

“Dedicarlle o tempo a nenos e nenas é o mellor agasallo que se lles

pode facer” é un dos lemas da MOTI. Así, a principal misión desta
mostra de teatro infantil é converter as nenas e nenos de Ourense en
futuros espectadores cualificados e amantes das diversas disciplinas
das artes escénicas. 
A creación dunha nova xeración MOTI.

Para cumprir coa misión, a MOTI programa unha gran variedade de

xéneros teatrais: de rúa, de actor, de sombras, para bebés, de obxec-
tos, de marionetas, xestual e de máscaras, circo, clown, teatro musi-
cal ou concertos.

OBXECTIVOS:
Captación de público infantil.

Creación e formación de novos espectadores das artes escénicas.

Promover o teatro entre a infancia como forma de lecer e aprender. 

Promover o teatro entre as nais e os pais para que o teatro pase a for-

mar parte do seu ocio.

ACTIVIDADES PARALELAS:
Actividades de animación de rúa.

Puntualmente algún obradoiro didáctico sobre o teatro.

EVOLUCIÓN:
Destacado desenvolvemento programático, cunha forte aposta pola

excelente creación galega de teatro infantil.
Apostar polo teatro infantil levou a MOTI a unha evolución favora-

ble, tanto na creación de público infantil e familiar como no incre-
mento deste, de feito, existe xa unha primeira xeración MOTI.

INFLUENCIA DA CRISE:
A incuestionable involución económica no ámbito das administra-

cións públicas, obrigou o festival a reformular a súa programación,
rebaixando o número de espectáculos estatais e internacionais.

– MOSTRA DE TEATRO INFANTIL E XUVENIL DE NARÓN - MOTIX 
(Mostra de Teatro Infantil Galego “Xeración Nós”)

EDICIÓNS: 36. PRIMEIRA EDICIÓN: 1984. ÚLTIMA EDICIÓN: 2019 
TITULARIDADE: Pública 
ENTIDADE TITULAR E ORGANIZADORA: Padroado da Cultura do Con-

cello de Narón
DIRECCIÓN DO FESTIVAL: Luciano M. Fernández Vicente
ADMINISTRACIÓNS PÚBLICAS IMPLICADAS: Concello de Narón. AGA-

DIC. Deputación da Coruña. 
DATA E LUGAR DE CELEBRACIÓN: Durante os meses de outubro, novem-

bro e decembro. En Narón. 
MISIÓN:
En 1984 nace a Mostra de Teatro Infantil Galego “Xeración Nós” organizada
por varios concellos da comarca de Ferrolterra. Desde 1995 o Padroado da
Cultura do Concello de Narón é o único que continúa realizándoa pasando a
denominarse Mostra de Teatro Infantil e Xuvenil (MOTIX).

Durante a súa traxectoria, polas táboas da MOTIX pasaron a práctica tota-
lidade das compañías galegas que desenvolven a súa actividade para público

infantil e familiar, así como moitas das compañías estatais máis relevantes e
incluso algunhas internacionais. O que garante a calidade da programación e
o coidado que se ten en ofrecer ao público máis novo, representacións coida-
das e de gran calidade.

A MOTIX de Narón foi pioneira na programación sistemática e continua
de espectáculos para menores de 0 a 3 anos.
OBXECTIVOS: 
A Mostra de Teatro Infantil e Xuvenil do Padroado da Cultura do Concello
de Narón ten como obxectivo principal actuar como axente que socializa e
que permite o acceso de novos públicos ao mundo das artes escénicas. Reali-
zando, ademais das propias funcións teatrais, actividades didácticas e forma-
tivas en torno ao mundo da escena. 

O Padroado da Cultura do Concello de Narón está incluído, como depar-
tamento municipal, no Plan de Igualdade do Concello de Narón polo que os
espectáculos escollidos, e as actividades complementarias que realizan, procu-
ran ter sempre en conta a perspectiva de xénero.

A nivel de promoción da lingua galega, xa desde o seu inicio, a MOTIX
mantivo o galego como lingua vehicular desta, realizando toda a comunicación
e publicidade en galego. Asemade, as compañías que representan en galego,
son sempre maioritarias na Mostra. As actividades complementarias desenvól-
vense tamén en galego, sen distinción de onde se realicen, sexan espazos escé-
nicos propios ou outros.

Un 80 % da programación desenvólvense en galego e o 100 % das activi-
dades complementarias teñen como lingua vehicular o galego.

Por outra banda, a MOTIX colabora de xeito habitual con entidades de
carácter social: ASCM de Narón; Saúde Mental, Ferrol, Eume e Ortegal;
ASPANEPS; Asociación de Persoas Xordas de Ferrolterra etc. As persoas
usuarias destas asociacións asisten a diferentes representacións teatrais segun-
do a súa adaptación e tamén participan nalgunha das actividades comple-
mentarias.
ACTIVIDADES PARALELAS: 
A MOTIX non queda só en representacións teatrais. Durante os 3 meses que
ten de duración desenvólvese unha ampla programación de actividades com-
plementarias que xiran ao redor das artes escénicas, nas que os asistentes poden

coñecer mellor todos os procesos de creación dun espectáculo ou dun texto
teatral, así como participar en experiencias didácticas que faciliten a concep-
tualización de todo o que envolve a actividade teatral. 

– Unidade Didáctica Imos á Mostra?: Trátase dun obradoiro de carácter
didáctico que ofrece un primeiro achegamento ao equipamento cultural
dun xeito lúdico.
– Hoxe Fun ao Teatro: Elaboración dun mural colectivo do seu día na Mos-
tra dedicado aos niveis educativos de infantil e 1º de primaria.
– Abaixo o Telón: Visita guiada e didáctica unha vez rematada a función
guiada pola propia compañía na que se explican como se crea, prepara e
representa unha función teatral.
– Ao despacho do director: Encontros entre participantes e directores ou
escritores dos espectáculos programados, onde o alumnado poida coñecer
como se produce o proceso creativo dun espectáculo.
– Obradoiros Técnicos: Obradoiros de técnica teatral dedicados ao alumnado
da Escola de Teatro de Narón, ou a profesorado dos centros de ensino.
– Presentacións de textos: Presentación dun texto dramático relacionado
coa temática da Mostra.
– Exposicións: Durante a Mostra realizase unha exposición cunha temáti-
ca relacionada coa MOTIX.
– Obradoiros de escrita dramática: Realízanse obradoiros, de 20 horas cada
un, dirixidos a profesorado e alumando de secundaria.

EVOLUCIÓN DO FESTIVAL: 
A evolución da MOTIX é claramente positiva, pasando de programar 3 repre-
sentacións, ou 7 se era o concello organizador na mostra Xeración Nós, a
unha media de 30 funcións teatrais para público de 0 a 18 anos. 

Deste xeito, a MOTIX congrega de media, nos últimos anos, entorno a
10.000 asistentes de toda a comarca e de comarcas lindeiras.
INFLUENCIA DA CRISE DE 2008: Non tivo ningunha influencia no desen-
volvemento da MOTIX

– MOSTRA INTERNACIONAL DE TEATRO CÓMICO E FESTIVO DE
CANGAS - MITCFC 

EDICIÓNS: 36. PRIMEIRA EDICIÓN: 1984. ÚLTIMA EDICIÓN: 2019
TITULARIDADE: Privada. Sen ánimo de lucro. 
ENTIDADE TITULAR E ORGANIZADORA: Asociación Cultural Xiria
ENTIDADES ORGANIZADORAS: A.C. Xiria; Concello de Cangas; Teatro de

Ningures.
DIRECCIÓN ARTÍSTICA: María Armesto. 
COORDINACIÓN: Salvador del Río.
ADMINISTRACIÓNS PÚBLICAS IMPLICADAS: Concello de Cangas;

AGADIC; Deputación de Pontevedra.
ENTIDADES COLABORADORAS: Frigoríficos do Morrazo; Fund. SGAE;

Comercio Local. 
DATA E LUGAR DE CELEBRACIÓN: Xuño – Xullo. Cangas de Morrazo.
MISIÓN: 

Canalizar os recursos públicos e privados dispoñibles para a realiza-

ción dunha oferta teatral global, que inclúe exhibición, innovación,
formación e debate de todo o relacionado coas artes escénicas.
Compromiso radical coa defensa da igualdade, promoción das mulle-

res no ámbito das artes escénicas e coa realización dunha programa-
ción paritaria, acción emprendida hai vinte anos e que converteu a
MITCFC no primeiro festival paritario do estado.
Difundir a propia marca de orixe “cómico e festivo”, impulsando a

comedia en todas as súas vertentes: comedia negra, branca, dramáti-
ca, musical, traxicomedia, clown, danza ou novo circo. Porque o
humor é un remedio necesario para achegarse á máis dura das reali-
dades. 

OBXECTIVOS:
Converter a MITCFC nun evento de referencia a nivel estatal e inter-

nacional.
Fomentar a creación escénica contemporánea das novas xeracións.

Contribuír á normalización e estabilidade do sector profesional teatral.

Promover a igualdade de xénero e a paridade en todas as actividades

Espallar as artes escénicas e crear redes con institutos, asociacións

feministas e colectivos desfavorecidos, ou en risco de exclusión social.

Ofrecer un espazo de formación e reflexión: obradoiros, encontros,

debates.
Premiar o labor de persoas, colectivos ou entidades a prol das artes

escénicas.
Premiar o labor de mulleres, colectivos ou entidades a prol da igual-

dade.
Fomentar a creación e formación de novos públicos.

ACTIVIDADES PARALELAS:
A MITCFC aposta por actividades que non sexan flor dun día senón que se
consoliden como eixe do no seu labor artístico e social, como son:

20 edicións das Xornadas Mulleres en Acción.

13 edicións do Revoltallo.

3 edicións do Torneo de Dramaturxia de Galicia.

36 edicións de debates e encontros, teatrais, pedagóxicos e sociais.

33 edicións do Premio Xiria ao Labor Teatral

9 edicións do Premio do Publico.

8 edicións do Premio Mulleres en Acción.

EVOLUCIÓN DO FESTIVAL:
Evolucionar foi sempre un obxectivo e un alicerce. Converterse nunha refe-
rencia para público, artistas e festivais. 
Na última década, a MITCFC acadou os seguintes obxectivos:

Consolidar as liñas programáticas baseadas na coherencia artística e

social.
Crecer tanto en días como en cantidade, calidade e variedade das pro-

postas escénicas programadas.
Abrir unha liña para visibilizar a obra de grandes creadoras esquecidas

pola historia, como foron a pintora María Mazás ou a compositora
Emma Pino, con exposicións, concertos e a produción dos audiovi-
suais das videocreadoras, Area Erina e Nani Miras. 
Consolidouse a liña da coprodución con novas e vellas compañías,

tanto de propostas de novas linguaxes escénicas como de espectáculos
de corte máis clásico.
Colaboración activa con ADICAM-Asociación de Diagnosticadas de

Cancro de Mama, ofrecéndolles obradoiros gratuítos, charlas e entra-
das solidarias. 

Constatouse a fidelidade, diversificación e crecemento de público.

Consolidáronse novos espazos de exhibición ademais do Auditorio,

como son a Capela do Hospital, Sala de Exposicións, Casa da Cultu-
ra, praias, rúas, bares e parroquias.
Nos dous últimos anos acadouse un orzamento de 100.000 € e para

2020 está previsto superalo. Consolidáronse tanto as axudas públicas
de Concello, Deputación, AGADIC como o financiamento privado
de Frigoríficos do Morrazo, Comercio Local, A.C.Xiria e do público.
No 2018 estableceuse unha irmandade da MITCFC co Singlot, festi-

val de humor dirixido por Andreu Buenafuente en San Feliu de Guí-
xol, creando un manifesto conxunto en defensa do humor e a liberda-
de de expresión e, tamén, con acordos programáticos que contemplan
o intercambio de producións galegas coas premiadas á produción polo
Singlot.
Recibimos premios que nos honran: 

2018: Premio da Crítica de Galicia. 

2015: Premio 8 Marzo, en recoñecemento ao labor a prol da

igualdade e paridade, da Concellería de Servizos Sociais do
Concello de Cangas.
1997: Premio Xohan de Cangas á creación e consolidación da

MITCFC. 
INFLUENCIA DA CRISE: 

Durante a crise produciuse unha redución xeral e drástica dos orza-

mentos destinados polas administracións públicas á cultura. A MITCFC
acusouno con recortes que, naqueles anos, afectaron moito aos orza-
mentos, en particular aos do ano 2010, perdendo, ata hoxe, as esporá-
dicas axudas dalgunha corporación bancaria. 

A MITCFC traballou xunto a outros festivais, a través da asociación AFEARTE,
para acadar que se abriran en Galicia axudas públicas en concorrencia compe-
titiva, o que se conseguiu coas da AGADIC e coas dalgunha Deputación, o que
supuxo unha importante mellora. 

– MOSTRA INTERNACIONAL DE TEATRO DE RIBADAVIA
EDICIÓNS: 35. PRIMEIRA EDICIÓN: 1984. ÚLTIMA EDICIÓN: 2019.
TITULARIDADE: Pública. 
ENTIDADE TITULAR E ORGANIZADORA: Concello de Ribadavia.
DIRECCIÓN DO FESTIVAL: Roberto Pascua.l
ADMINISTRACIÓNS PÚBLICAS IMPLICADAS: Concello de Ribadavia;

AGADIC; INAEM; Deputación de Ourense.
DATA E LUGAR DE CELEBRACIÓN: Xullo. Ribadavia.
MISIÓN:

Defender a emancipación, capacidades e intelixencia da persoa especta-

dora, da forma, do poder da arte, da súa evolución como un labor aínda
vixente, nun mundo extremadamente logocentrista. O medo ao abs-
tracto, ao ambiguo, ao autoparódico, ao formalismo, ao disímil, á exce-
lencia visual sen un discurso ilustrativo, aínda ten moita presenza nas
artes escénicas e cómpre fomentar un maior aperturismo, evolución e
porosidade.
Sensibilizar, educar e mostrar unha postura ideolóxica da cultura a

través da práctica. Deseñar actividades que evidencien que a cultura
escénica e musical non son actividades efémeras senón que permane-
cen, teñen vixencia para repoñelas, revisitalas ou velas por primeira
vez nunha comunidade, despois da súa estrea noutra. Mostrar e evi-
denciar unha actividade cultural integral moi lonxe das dinámicas do
mercado consumista e das industrias do entretemento.
Facer ostensible unha ideoloxía de programación baseada na liberdade

creativa, a crítica, a reivindicación artística dos dereitos humanos, visi-
bilizar problemáticas que afectan a todo o mundo como o feminicidio,
apoiar causas xustas que nos poidan mobilizar, pois esa é unha finali-
dade eterna da arte.
Organizar e deseñar espazos escénicos para agrandar a nosa mirada,

romper moldes, abrir camiños anovadores das artes escénicas na fron-
teira, nos límites e en contacto con todas as disciplinas e novas mani-
festacións de expresión artística que se dan hoxe en todos os puntos
do mundo, desde a reivindicación do tradicional mesturado co moder-
no ata a deconstrución ou o collage. 

OBXECTIVOS:
Contribuír a unha presenza máis habitual do teatro de repertorio

internacional no noso contexto, e manter unha relación produtiva
que permita apreciar a evolución dos grandes mestres/as da escena
internacional desde a recepción particular do contexto galego.
Reivindicar a experiencia como un dos factores máis relevantes dun

festival escénico, onde no fan escala os espectáculos, senón que poden
manter unha relación proxectada no tempo e no xeito de entender o
teatro endoxenamente, provocando situacións de transformación,
crise ou aprendizaxe.
Coproducir, xerar encontros e intercambios entre creadores/as e insti-

tucións de dentro e fora da cultura de orixe. Na nosa opinión, unha das
tarefas pendentes do teatro galego é a súa proxección exterior e que,
desde a consolidación institucional da cultura galega despois do fran-
quismo, o teatro non recibiu os apoios suficientes e pode que non se
promoveran demasiadas tarefas continuadas desde o sector teatral para
dar a coñecer a diversidade escénica galega en Europa ou Latinoaméri-
ca. Este é un foco prioritario do festival, xa que analizando a contorna
e as oportunidades, o foro de Ribadavia pode ir converténdose nun pro-
ceso constante e, a longo prazo, nun motor estratéxico neste sentido.

ACTIVIDADES PARALELAS:
Ademais de crear o Premio Abrente, a MIT foi a primeira institución

escénica en pór en marcha as actividades de mediación: foros da MIT,
encontros pos ou pre-función entre  a comunidade e os artistas, a
xeito de escola do espectador enfocada ao aumento da competencia
estética e o apoderamento crítico do público. Máis alá de encontros,
o material pedagóxico que rodea aos espectáculos de cada edición
(cursos, obradoiros, exposicións, programa de man, conferencias, obra-
doiros, presentacións) están pensados e seleccionados para afondar no
estilo, eixe temático ou metodoloxía creativa que ten protagonismo en
cada particular edición.

EVOLUCIÓN DO FESTIVAL: 
Maior internacionalización, cuantitativa e cualitativa. Creación de

redes, proxectos de colaboración e atención ao equilibrio de presenza

de mestres internacionais con novas compañías. A partir de 2009, a
principal novidade foi a sobretitulación de espectáculos e a apertura a
novas fronteiras.
Fomento da promoción fóra de Galicia. 

Colaboración con institucións e participación en candidaturas especí-

ficas coma Iberescena, Acción Cultural Española, Europa Creativa,
Institutos de promoción exterior da cultura etc.
Participación en foros académicos e de xestión que permitan abrir a

función máis alá da exhibición.
Desestacionalización da actividade: posta en marcha dunha liña edi-

torial en Difusora e presentacións ou actividades en colaboración coa
Asociación de Amigos da MIT.
Posta en marcha de coproducións co teatro galego, que permita as

compañías optimizaren e facer rendibles en común as redes e inter-
cambios xerados pola dinámica do festival. Que o festival sexa facili-
tador e non só fonte de recursos económicos é unha das manifesta-
cións diferenciais a nivel ético e profesional das coproducións da MIT.
Profesionalización da dirección artística, da xefatura técnica e da pro-

dución do festival.
Aumento da diversidade de actividades de mediación que incidan na

visión do festival como casa viva e popular do teatro e a súa condición
mítica ou histórica, pero aberta a novas formas de comunicación social,
presenza en redes sociais e atenta á diversidade.

INFLUENCIA DA CRISE:
Debido á crise a MIT perdeu patrocinios importantes. Por outro lado, a crise
foi oportunidade e nos anos de recortes conseguiu lexitimación social e críti-
ca para aumentar e consolidar un orzamento de preto de 200.000 €.

CONCLUSIÓNS

Despois de esmiuzar os datos recollidos neste informe, atopamos de transcen-
dental importancia o papel que xogaron as mostras e festivais de teatro desde o
seu nacemento e posterior crecemento, ao longo de case catro décadas, na con-
solidación do sistema teatral galego e na creación dunha cultura escénica propia.

Datos que nos levan ás seguintes reflexións:

1. TERRITORIALIDADE: Dos quince festivais seleccionados, só seis se
celebran ou celebraron en tres das grandes cidades galegas: ALT (Vigo); FITO e
MOTI (Ourense); ESCENAS do CAMBIO e GALICREQUES (Compostela);
MANICÓMICOS (Coruña). Todos os demais se celebran en vilas máis peque-
nas, que van dos 4000 aos 39.000 habitantes: FESTICLOWN (últimas edicións
en Vilagarcía); FETEGA (O Carballiño); FIOT (Carballo); FIT de Redondela;
MITCFC (Cangas); MIT (Ribadavia); Mostra de Teatro (Cee), Mostra Teatro
Galego (Cariño) e MOTIX (Narón). 

Sabemos que un festival é unha festa, unha celebración anual na que conflú-
en creadoras/es, público, compañías, distribuidoras, representantes das adminis-
tracións públicas, colectivos artísticos e sociais, prensa e medios de comunica-
ción. Unha efervescencia de actividade que permite establecer un diálogo social
sobresaínte pero que no caso galego, ademais, resulta de grande axuda na revi-
talización das febles programacións teatrais dos concellos, xogando así un papel
que excede as súas competencias. 

2. TITULARIDADE, XESTIÓN E ORZAMENTO: Só catro dos festivais
son de titularidade pública, Escenas do Cambio, Mostra de Cariño, MIT de
Ribadavia e MOTIX de Narón. Os outros once son de titularidade privada: un
é unha cooperativa, FESTICLOWN; outros dous son proxectos empresariais,
FITO e MOTI; e os oito restantes son titularidade de asociacións culturais sen
ánimo de lucro. 

É destacable a aposta das entidades privadas por celebrar festivais a pesar da
complexidade que supón organizar un evento destas características. Para a súa orga-
nización, poden recibir unha achega de capital público máis ou menos importan-
te pero, tamén, as entidades privadas achegan unha porcentaxe de capital propio. 

Constátase, tamén, o desigual nivel orzamentario dos festivais que vai desde os
35.000 € aos 200.000 €, dependendo tanto do compromiso orzamentario dos
concellos e administracións publicas como da propia achega privada, mais a prin-
cipal achega económica procede do erario público. Tamén é desigual a súa capaci-
dade de xestión, uns contan cuns equipos de produción, loxística e destacada pro-
fesionalidade, e outros fanse de xeito máis altruísta, cun grande esforzo por parte
das persoas organizadoras. Cómpre acadar unha xestión máis eficaz e profesional.

3. DURACIÓN: Excepto o FIOT, que dura un mes, e a MOTIX, que vai de
outubro a decembro, todos teñen unha duración de entre cinco e quince días e
celébranse, practicamente, ao longo de todo o ano. A maioría concéntrase tanto
no verán como no outono/inverno. No verán: MITCF-Cangas; MIT Ribada-
via; Mostra de Teatro Galego de Cariño; MANICÓMICOS; FESTICLOWN;
FETEGA e a xa desaparecida Mostra de Cee. No outono/inverno: FIOT; FITO;
GALICREQUES; MOTI; MOTIX e ESCENAS DO CAMBIO). O FIT de
Redondela é o único que acontece no mes de maio, coincidindo coa celebración
do Día das Letras Galegas. 

Estes datos reforzan a idea da cobertura que ofrecen os festivais á vida cultu-
ral do país. 

4. INTERNACIONAL-GALEGO: Dez dos quince festivais seleccionados
defínense internacionais, mais son poucos os que conseguen ofrecer unha pro-
gramación internacional de relevancia. Custa acceder a unha programación
internacional ampla e artisticamente diversa en Galicia. 

Porén, cómpre sinalar que, de non ser polo empeño destes eventos, sería
imposible acceder actualmente en Galicia a producións escénicas internacionais. 

Lamentablemente, as administracións públicas e as entidades privadas non
demostran estaren interesadas en ofrecer á sociedade galega do século XXI, cada
vez máis conectada co resto do mundo, unha programación internacional que
favoreza a retroalimentación empresarial, artística, social e cultural entre os países. 

Tres son de carácter exclusivamente galego, na procura de pór en valor as pro-
ducións das producións escénicas galegas. Cómpre sinalar, tamén, que a progra-
mación das dúas mostras de teatro infantil e xuvenil que forman parte deste infor-
me, apostan por programar moi maioritariamente a compañías de teatro galegas.

5. COPRODUCIÓN: Ademais dos festivais que xa apostan polas coprodu-
cións ou intercambios para a produción e proxección estatal das compañías, como
pode ser o FIOT, vemos como agroma nalgúns outros, a menor escala, pero de
xeito claro, a aposta por esta nova vía de expansión artística e empresarial. Un
compromiso que contraen cada vez máis festivais coa produción escénica galega.

6. NOVAS LINGUAXES: Afiánzase a aposta polas novas linguaxes e pola
investigación escénica, tanto nos festivais que xa tiñan unha liña clara neste sen-
tido (FIOT, ALT, MIT Ribadavia ou Escenas do Cambio) como nos que, con

outras liñas específicas (clown, circo, humor…) optan, sobre todo na última
década, por programaren espectáculos con novas expresións escénicas xurdidas,
maiormente, do traballo creativo das novas xeracións de creadoras/es, proce-
dentes, en boa parte, das Escolas Municipais, das Facultades de Belas Artes e da
ESAD de Galicia, sendo xa habitual atopar estas manifestacións artísticas na
programación actual de moitos festivais.

7. ACTIVIDADES PARALELAS: Case todos os festivais coinciden na súa
oferta, obradoiros, debates, escolas do espectador, premios, encontros co públi-
co... Todos desenvolven un destacado labor e demostran estar moi implicados
co sector e a realidade escénica e social do país.

8. CREACIÓN DE NOVOS PÚBLICOS: Todos os festivais, sabedores de
que o teatro conta cun público relativamente envellecido, comparten o interese
pola captación de novos públicos, das novas xeracións, por remocicar o seu
público e, utilizando fortes doses creatividade e enxeño, conseguen fidelizar
pouco a pouco a públicos que se forman desde a infancia no propio festival.

Sabemos que a mocidade acude desde sempre aos grandes concertos de músi-
ca e que os festivais de artes escénicas non poden competir cos actuais macroe-
ventos musicais que si conseguiron aumentar considerablemente a asistencia do
público máis novo, grazas, en boa parte, ao cambio de paradigma na comunicación
e á influencia que teñen plataformas como YouTube ou Spotify, só por nomear
algunhas das máis populares. Ademais, son eventos que contan cunha achega
importante de capital público e privado, imprescindible para a súa difusión, algo
do que carecen, polo de agora, os festivais das artes escénicas. 

9. POLÍTICAS DE IGUALDADE: Observamos como a creación feminina
empeza a facerse visible no seo das artes escénicas e a formar parte das progra-
macións dos festivais. Era tempo, porque un sector escénico que se definiu sem-
pre como un axente de progreso, chega con evidente retraso á incorporación das
mulleres profesionais aos diferentes estamentos da produción escénica e, por
suposto, aos cargos directivos, a pesar de que existe unha lei de igualdade vixen-
te que así o esixe. Afortunadamente, os festivais comezaron a modificar as súas
programacións nos últimos anos, coa excepción da MITCFC que o vén facen-
do desde o ano 2000, sendo pioneira tanto a nivel galego como estatal en apli-
car a paridade á súa programación.

Esta desigualdade debe corrixirse, tanto por parte das administracións públi-
cas como das empresas e festivais, con políticas de igualdade e programacións
paritarias de facto.

10. ORIXE, TEMÁTICA E CONSOLIDACIÓN: Constátase que as mos-
tras e festivais xogaron un papel decisivo no desenvolvemento escénico, cultu-
ral, social e pedagóxico de Galicia. 

A súa diversidade temática, teatro de monicreques, infantil, xuvenil, humor,
contemporáneo, circo, danza ou clown, non só serviu para captar novos e varia-
dos públicos, como se desprende do incremento de asistentes que cada ano
rexistran estes eventos, senón que, ademais, achegaron á cidadanía unha oferta
cultural extraordinaria. 

Se analizamos as datas de nacemento das mostras e festivais de Galicia, vemos
como unha boa parte viron a luz nos anos oitenta, coa excepción da Mostra de Tea-
tro Galego de Cariño que celebra unha primeira etapa entre 1978 a 1990. A déca-
da dos anos oitenta semella ser fundacional para o teatro galego xa que, en 1984,
inaugúranse tres mostras: a Mostra de Teatro Infantil Galego “Xeración Nós”, hoxe
MOTIX de Narón; a Mostra Internacional de Teatro Cómico e Festivo de Can-
gas-MITCFC e a Mostra Internacional de Teatro de Ribadavia. No 1988 nace a xa
desaparecida Mostra de Teatro de Cee e no ano 1989 o Festival de Teatro Galego-
-FETEGA. Todos de vital importancia para a posta en valor da lingua e o teatro
galego. Testemuña que collerán e desenvolverán os festivais de monicreques, uns
anos despois, facendo que marionetas de luva, fío ou fantoches de cachaporra falen
a lingua galega.

Entre os anos 1992 e 2015 xorde unha nova e estimulante proliferación de fes-
tivais: Festival Internacional de Outono de Teatro-FIOT en Carballo (1992); Fes-
tival Internacional de Títeres, Galicreques en Compostela (1996); Festival Inter-
nacional de Clown-FESTICLOWN, itinerante (1999); Festival Internacional de
Títeres de Redondela, Memorial Juanjo Amoedo (2000); o xa desaparecido Festi-
val Alternativo das Artes Escénicas-ALT en Vigo (2002); a Mostra de Teatro Infan-
til-MOTI en Ourense e o Festival Internacional de Teatro Cómico-MANICÓ-
MICOS na Coruña (2004); Festival Internacional de Teatro de Ourense-FITO
(2008); e o Festival de Inverno de Teatro, Danza e Arte en Acción-ESCENAS do
CAMBIO (2015).

Non podemos estendernos moito, pero observemos como os datos informan das
múltiples necesidades que os festivais seguen a cubrir en cada época, ampliando a
oferta escénica por toda a xeografía galega coas disciplinas xa citadas: marionetas,
clown etc., ou con novas tendencias do teatro iberoamericano e internacional co
FITO, MIT Ribadavia ou Escenas do Cambio, co teatro combativo/inclusivo do
FESTICLOWN ou enchendo importantes baleiros nas cidades de Ourense, Vigo
ou A Coruña co ALT, MANICÓMICOS, FITO e MOTI.

Rematamos sinalando a especial relevancia que tiveron na consolidación do
sistema teatral galego, aquelas mostras nacidas na década dos oitenta, cando o
país era un ermo, porque grazas ao pulo daqueles grupos de persoas que, famen-
tas de cultura e teatro, conscientes da necesidade de (re)construír unha cultura
vítima da brutal ditadura, e impulsadas pola ansia de encher o baleiro cultural no
que estaba mergullado o país, buscaron o tempo, e o espazo, necesarios para xun-
tárense despois do traballo, mesmo nas súas propias casas, para intentar cambiar
aquela escura realidade. Estas persoas idearon uns festivais que, como puidemos
comprobar, marcaron un antes e un despois no panorama cultural, non só coa
programación de espectáculos galegos, estatais ou internacionais senón por esta-
bleceren a lingua galega como vehículo de expresión. Cómpre recoñecerlles ese
labor fundamental para o desenvolvemento social do idioma. 

A diversidade temática dos festivais contribuíu, tamén, a espallar o idioma
entre a sociedade galega e, ademais de difundir as súas especialidades escénicas,
levaron o galego ao teatro infantil e de monicreques, contribuíndo decidida-
mente á normalización lingüística. 

Cómpre destacar o labor pioneiro dalgunhas mostras: a Mostra de Teatro
Galego de Cariño, pioneira na aposta polo teatro profesional galego; os tempos
da mítica Asociación Cultural Abrente que deu pé á actual MIT de Ribadavia
e ao premio de textos teatrais que hoxe leva o seu nome; o TEATRAGAL, pri-
meiro diálogo teatral entre Galicia e Portugal, que impulsou a MITCFC e que
abriu as portas á primeira coprodución galego-portuguesa, Terra de Lobos; o
relevante papel que tivo na comarca de Ferrolterra a creación da Mostra de Tea-
tro Infantil Galego Xeración Nós, hoxe Mostra de Teatro Infantil e Xuvenil-
-MOTIX de Narón, que foi pioneira no desenvolvemento do teatro infantil en
galego e en incluír a actividade teatral dentro do horario escolar, como expón
un dos seus impulsores nun documentado traballo, publicado no n° 32 da

revista Ferrol Análisis (Oti Ríos 2019: 225-233), un labor que a MOTIX segue
a desenvolver na actualidade, entre os meses de outubro e decembro.

Este balance final indica que os festivais non naceron froito dun estudo estra-
téxico do contexto e do territorio, senón dunha ausencia cultural estrutural que,
como puidemos comprobar, xestouse no franquismo e que lamentablemente, en
democracia, non se conseguiu superar do todo. 

Por tanto, os festivais galegos son, tamén, unha consecuencia desa “ausencia”
estrutural e vemos como, aínda hoxe, están a facer un labor que, cremos, excede a
súa principal misión: exhibir en Galicia os espectáculos máis novidosos, radicais,
fermosos, complexos e variados da escena galega, estatal e internacional. 

Queremos sinalar que aínda que este informe se elaborou antes da pandemia
internacional na que estamos mergulladas/os, non podemos pasar por alto o
esforzo realizado polos festivais que se celebraron no 2020, xa que non só cum-
priron coas medidas sanitarias esixidas, senón que destinaron boa parte do seu
orzamento á desinfección diaria de butacas, escenarios, baños, focos ou cama-
ríns. Esforzo que foi recompensado, xa que non existe nin unha soa persoa con-
taxiada nos nosos teatros. Logo é certo, a cultura é segura. 

E se, desde Grecia, o teatro soportou pestes, pandemias diversas e sobreviviu á
chegada do cine, da televisión ou da Internet, cremos que hoxe, con e sen másca-
ra, o sector respira con forza e nada vai conseguir aniquilar esta arte viva que,
tamén, é un oficio.

DIRECTORIO PÁXINAS WEB FESTIVAIS

ALT-FESTIVAL DAS ARTES ESCÉNICAS:
https://altvigo.wixsite.com/altvigo

FESTIVAL MANICÓMICOS:
https://www.manicomicos.org/festival

FESTICLOWN:
https://www.festiclown.org/es/

FESTIVAL INTERNACIONAL TÍTERES GALICREQUES:
http://www.titerescachirulo.com/galicreques/

FESTIVAL INTERNACIONAL TÍTERES, JUANJO AMOEDO:
http://festivaltiteresredondela.es/

FIOT- FESTIVAL INTERNACIONAL OUTONO DE TEATRO - CARBALLO:
https://fiot.gal/?lang=es

FITO - FESTIVAL INTERNACIONAL DE TEATRO DE OURSENSE:
http://www.fitoourense.com/2019/index.html

ESCENAS DO CAMBIO. FESTIVAL DE INVERNO DE TEATRO, DANZA E ARTE EN ACCIÓN:
https://escenasdocambio.org/es/

FETEGA – FESTIVAL DE TEATRO GALEGO – O CARBALLIÑO:
https://www.fetega.gal/

MITCFC – MOSTRA INTERNACIONAL DE TEATRO CÓMICO E FESTIVO DE CANGAS:
http://www.mostrateatrocangas.gal

MOSTRA INTERNACIONAL DE TEATRO DE RIBADAVIA:
https://mitribadavia.gal/

MOTI – MOSTRA DE TEATRO INFANTIL – OURENSE:
http://motiourense.blogspot.com/

MOSTRA DE TEATRO GALEGO DE CARIÑO:
https://www.mostrateatrocarino.gal/

MOSTRA DE TEATRO INFANTIL E XUVENIL DE NARÓN – MOTIX: 
https://www.padroadodecultura.es/gl/naron-e-cultura/actividades-socioculturais/mostra-de-teatro-
infantil-e-xuvenil¡Error! Referencia de hipervínculo no válida.

